Өмнөх үг
Шугаман программчлал нь шугаман функцийн их, бага утгуудыг шугаман тэнцэтгэл бишүүдийн зааглалаар өгөгдсөн олонлог дээр олох аргыг судалдаг оптимизацийн (оновчлолын) нэг салбар юм. Техник, эдийн засгийн ихэнх бодлогуудын загвар нь шугаман программчлалын бодлого хэлбэрээр томъёологддог. Оросын эрдэмтэн Л. В. Канторович 1939 онд шугаман программч
-лалын бодлогыг модны үйлдвэр дээр анх удаа томъёолж, онолын судалгаа гүйцэтгэсэн байдаг. 

Л. В. Канторович нь шугаман программчлалыг эдийн засагт хэрэглэсэн анхны эрдэмтэн төдийгүй улмаар эдийн засгийн нөөцийг шугаман программчлалын аргаар оновчтой хувиарлах онол, аргыг боловсруулж 1975 онд Нобелын шагнал хүртсэн математикч билээ. 

Шугаман программчлал нь тээврийн бодлого, бүхэл тоон шугаман программчлал, параметрт шугаман программчлал, сүлжээ тээврийн бодлого, хамгийн их урсгалын бодлого, бутархай шугаман программчлалын бодлого зэрэг олон чиглэлүүдийн үндэс нь болдог ба түүнчлэн оптимизацийн ихэнх шугаман биш бодлогуудыг бодох аргын туслах чанарын бодлого болж өгдөг. 
Орчин үед шугаман програмчлал нь их, дээд сургуулиуд-

-ын хэрэглээний математик, эдийн засгийн ангийн оюутнуудын зайлшгүй судлах хичээлүүдийн нэг болсон билээ. 
Энэхүү номыг их, дээд сургуулиудын хэрэглээний математик, эдийн засгийн салбарын оюутнууд, магистрант, докторант болон оновчлолыг судалгаа шинжилгээндээ ашиглаж буй математикч, эдийн засагч, инженерүүдэд зориулав. 
Номонд шугаман программчлалын онол, алгоритм,  хэрэглээ болон параметрт, бутархай, бүхэл тоон шугаман программчлал зэргийг авч үзсэн. Түүнчлэн урвуу шугаман программчлалын ойлголтыг анх удаа уг номонд оруулсан. 

Зохиогч оновчлолын чиглэлээр МУИС-ийн математик компьютерийн сургуулийн хэрэглээний математикийн салбарын оюутнууд, МУИС-ийн ЭЗС-ийн ба ШУТИС-ийн докторантуудуд уншиж байсан лекцийн материал дээр тулгуурлаж уг номыг бүтээв. 
Номонд бодлого дасгал, график тооцооны ажил, программ хангамж зэргийг хавсралт болгон оруулав. Түүнчлэн компьютерийн Excel, Matlab програм хангамжуудыг шугаман программчлалд хэрхэн ашиглахыг харуулав. 
Номыг хэвлүүлж олны хүртээл болгоход санхүүгийн туслалцаа үзүүлсэн МУИС-ийн МКС-ийн захиргаанд талархал дэвшүүлж байна. 

Эцэст нь тус номын талаар үнэтэй зөвлөгөө өгсөн МУИС-ийн МКС-ийн магистр багш Д. Бямбасүрэн, ЭЗС-ийн магистр багш С. Батбилэг, Т. Дөлтуяа нарт гүн талархал илэрхийлье.  

